
Axudas de 
emerxencia social 
para familias
A Fundación Pedro Barrié de la Maza e Cáritas 
renovaron este ano o Programa de Axudas de 
Emerxencia Social dirixido a familias afectadas 
pola situación de “nova pobreza” xerada pola actual 
crise económica.

O programa, de ámbito galego, busca ofrecer apoio 
a aquelas familias que empeorasen a súa situación 
económica de forma significativa debido á perda 
de traballo dun ou máis membros da unidade 
familiar a partir de xaneiro de 2008, co obxectivo 
de que poidan afrontar gastos fixos mensuais 
relacionados coa alimentación, vivenda, educación 
ou sanidade. O acordo de colaboración tamén 
apoia a formación e inserción laboral a través dos 
programas de emprego de Cáritas.

O convenio inclúe tamén o financiamento dun 
estudo sobre a soidade das persoas maiores en 
dúas zonas rurais de Ourense que terá como 
obxectivo a busca de estratexias que propicien un 
envellecemento activo dentro do propio ámbito, 
ademais de fomentar a creación de empregos de 
proximidade no territorio. 

Encontro 
do voluntariado 
de Cáritas en Galicia 
O vindeiro 5 de xuño celebrarase en Santiago 
de Compostela o Encontro de Voluntariado das 
Cáritas galegas. A cita será no Centro Xoán Paulo 
II no Monte do Gozo e a xornada de reencontro 
terá como obxectivo a reflexión sobre a 
identidade de Cáritas, o encontro e intercambio de 
experiencias entre todos os voluntarios de Galicia 
e solidarizarnos coa campaña “Contra a pobreza 
actúa” neste Ano Europeo contra a pobreza.

A xornada comezará coa intervención de D. Vicente 
Altaba Gargallo, delegado episcopal de Cáritas 
española sobre a realidade da organización na 
actualidade. Trala súa reflexión, os participantes 
distribuiranse en catro obradoiros que versarán 
sobre as seguintes temáticas: Compromiso laico 
na Igrexa de hoxe. ¿Axentes ou voluntariado?; 
As comunidades parroquiais e a comunicación 
cristiá de bens; Traballamos pola xustiza, signo de 
Xubileo e modelo de acción social; e Peregrinos 
cara a casa do Pai. Enviados para evanxelizar.

Tralas xornadas de traballo, organizarase un 
xantar campestre, tralo cal se celebrará á Misa do 
peregrino que dará por rematado o encontro de 
voluntariado. 

Ilustración do programa subvencionado pola Fundación Barrié.

Participantes da Diocese de Tui-Vigo no último 
encontro do voluntariado galego de Cáritas


